
GOUVÈNÈ CUOMO ANONSE AMPRINT CENTER KI KOUTE PLIS PASE 18 

MILYON DOLA NAN ROCHESTER INSTITUTE OF TECHNOLOGY (RIT) 
 

Sant pou Teknoloji Avanse yo (Center for Advanced Technology) Pral Devlope 
Teknoloji Enprimri 3D Modèn pou Etabli Rejyon Finger Lakes antan ke Lidè 

Endistri Milya Dola K’ap Fleri an 
 

Pwojè a Konplemante Pwogram “Fingers Lakes Forward” lan – ki se Plan 
Revitalizasyon Rejyon an ki Ranpòte Prim pou Devlope Ekonomi an epi Kreye 

Travay 
 

 
Gouvènè Andrew M. Cuomo te anonse jodi a ouvèti AMPrint Center ki koute plis pase 
18 milyon dola sou kanpis Henrietta nan Rochester Institute of Technology a. Sant lan 
sipòte pa yon sibvansyon Empire State Development, li vo jiska 9.2 milyon dola nan 
finansman leta pandan 10 lane ak 9.7 milyon dola nan finansman inivèsite a ak endistri. 
Yonn nan premye laboratwa rechèch nan mond lan ki konsantre sou teknoloji enprimri 
milti fonksyonèl 3D modèn yo, materyèl ak aparèy yo, nouvo Sant pou Teknoloji Avanse 
a pral rasanble ansanm inivèsite a ak chèchè kòporatif yo pou fè avanse de (2) endistri 
k’ap mennen yo nan rejyon Finger Lakes la, nan enprimri ak imajri. 
 
“Nouvo etablisman eta sa pral etabli rejyon sa kòm yon lidè nan endistri milti milya dola 
k’ap devlope sa nan devan sèn inovasyon 21yèm syèk lan,” se sa Gouvènè Cuomo te 
deklare. “Lè nou envesti nan dènye rechèch ak teknoloji modèn yo nan endistri 
pwometè yo, nou ap atire pi bon talan yo ak aktivite ekonomik, epi kontinye fè Finger 
Lakes vanse devan.” 
 
Nouvo sant lan se yonn nan 15 Sant pou Teknoloji Avanse yo atravè Divizyon Syans, 
Teknoloji ak Inovasyon (Division of Science, Technology and Innovation) Empire State 
Development, ki konsevwa pou sipòte rechèch endistri-inivèsite yo ak transfè teknoloji 
nan teknoloji yo ki enpòtan sou plan komèsyal. Yo te bay sibvansyon atravè yon 
pwogram konpetitif ki te gen entansyon pou favorize kwasans ekonomik, pwomouvwa 
devlopman mendèv epi ogmante nivo rivalite konpayi New York yo sou mache global la. 
Sant lan te resevwa yon chwa 10 lane an 2015, ak 921,200 dola chak ane nan 
finansman leta pou sipòte operasyon rechèch aplike yo. Pwojè a te resevwa yon 
500,000 dola adisyonèl atravè Pwogram Etablisman Kapital Ediksyon Segondè (Higher 
Education Capital Facilities Program) eta a, ki te koresponn ak patnè inivèsite ak 
antrepriz yo pou sipòte konstwiksyon laboratwa a, epi tou te resevwa 100,000 dola ki 



soti nan Konsèy Devlopman Ekonomik Rejyonal Finger Lakes lan (Finger Lakes 
Regional Economic Development Council, FLREDC). 
Gouvènè Adjwen Kathy Hochul te rejwenn reprezantan leta yo, patnè antrepriz yo ak 
lidè teknoloji RIT yo jodi a pou anons lan. 
 
Gouvènè Adjwen Hochul te deklare, “Estrateji devlopman ekonomik Gouvènè Cuomo 
an li fonde sou kolaborasyon rejyonal ak fizyònman biznis ak akademi. AMPrint Center 
lan senbolize apwòch sa epi afime lidèchip RIT nan etabli Finger Lakes kòm yon lyezon 
pou manifakti avanse yo ak teknoloji imajri. Etidyan RIT yo ap aprann aptitid yo ki pral 
rann yo komèsyalizab pou anplwayè aktyèl yo, epi sa se modèl ki pral pote travay ak 
pwosperite ki renouvle atravè rejyon an ak nan tout Rejyon Nò a.” 
 
Bill Destler, ki se Prezidan Rochester Institute of Technology, te deklare, “AMPrint 
Center an pral pwopilse RIT ak rejyon Finger Lakes la sou devan sèn lan nan akselere 
kwasans endistri sa. Chwa Sant pou Teknoloji Avanse eta a, ansanm ak sibvansyon ke 
nou te resevwa atravè Pwogram Etablisman Kapital Edikasyon Segondè (Higher 
Education Capital Facilities Program) eta a, ak yon angajman konsiderab nan men 
patnè nou yo nan Xerox, fè li posib pou nou konstwi epi ekipe etablisman modèn sa. 
Sant lan se pral yon atou inik pou konpayi yo pou fè rechèch, kolaborasyon devlopman 
pwodwi yo ak talan ke yo bezwen pou devlope epi rivalize globalman.” 
 
Denis Cormier, ki se Pwofesè Earl W. Brinkman nan Rochester Institute of 
Technology, te deklare, “Objektif nou se pou asire ke rejyon sa vin tounen yon santral 
endistri ki rekonèt globalman pou enprimri milti fonksyonèl 3D ak manifakti aditif. Patnè 
yo nan AMPrint Center RIT a pral devlope nouvèl teknoloji enprimri milti fonksyonèl 3D 
yo ki pral transfòme fason yo fabrike anpil pwodwi nan fiti. Teknoloji ke piblik lan pi 
abitye avèk li kounye a li se yon amatè nan itilize enprimant 3D yo pou kreye pwototip ki 
senp yo. Teknoloji pwochèn jenerasyon enprimri milti fonkyonèl 3D yo ke yo devlope 
nan AMPrint Center RIT a pral pi rapid ke tout lòt ki aktyèlman sou mache a, epi yo pral 
pwodwi konpozan yo ki fèt apati yon laj seri materyèl ki pral amelyore anpil pèfòmans 
yo.” 
 
Howard Zemsky, ki se Prezidan, CEO & Komisè Empire State Development, te 
deklare, “AMPrint se yonn nan premye laboratwa rechèch yo nan mond lan ki 
konsantre sou pwochèn jenerasyon enprimri ak imajri 3D. Antan ke yonn nan Sant pou 
Teknoloji Avanse yo ki pi nouvo nan Eta New York, AMPrint se yon ajisteman pafè pou 
rejyon Finger Lakes lan ki nan devan sèn pwodiksyon ak teknoloji an, epi sant sa pral 
ankouraje yon kolaborasyon pi sere ant patnè akademik yo ak patnè endistriyèl yo.” 
 
Anne Kress, ki se Koprezidant Komite Devlopman Ekonomik Rejyonal Finger 
Lakes, Prezidant Monroe Community College, ak Danny Wegman, ki se CEO 
Wegmans Food Markets, te deklare, “FLREDC te idantifye manifakti avanse kòm yon 
sektè kle nan endistri rejyonal la, patikilyèman nan domèn tankou pwochèn jenerasyon 
enprimri ak imajri yo, epi AMPrint se yon itilizasyon eksepsyonèl finansman leta yo. 
AMPrint pral ankouraje pi gwo kolaborasyon ant endistri prive ak RIT. Nan travay 
ansanm, yo pral devlope epi eksplore aplikasyon nouvèl teknoloji yo ki pral ankouraje 



inovasyon ak devlopman ekonomik nan rejyon Finger Lakes lan.” 
 
Endistri manifakti aditif lan te ogmante de 25.9 pousan rive 5.165 milya dola an 2015. 
Pou dezyèm ane konsekitif, endistri an te ogmante de plis pase 1 milya dola. Manifakti 
aditif ak enprimri milti fonksyonèl 3D yo refere a pwosesis kote yo enprime materyèl yo, 
dabitid kouch sou kouch, pou kabap konstwi atik apati modèl enfòmasyon 3D. Yo itilize 
li pi souvan pou konsepsyon ak modelaj, ajisteman ak pwototip fonksyon ak pwodiksyon 
pati yo, epi yo reklame li paske li kapab abouti a ekonomi konsiderab nan tan ak lajan, 
epi tou amelyore kalite ak fonksyonalite pwodwi yo, tankou aparèy elektwonik ki fleksib 
yo. 
 
Nouvèl teknoloji sa yo kapab melanje plizyè materyèl, ki enkli metal, seramik, plastik ak 
konpoze yo, nan yon sèl konpozan pou kapab pwodwi atik ki gen gwo pèfòmans ki t’ap 
enposib pou pwodwi nan nenpòt lòt fason. Nouvo sant lan ap mennen nan devlopman 
teknoloji pwochèn jenerasyon enprimri milti fonksyonèl 3D sa yo. Nouvo AMPrint Center 
an ofri espas laboratwa, biwo ak sal reyinyon yo, epi li ekipe ak ekipman modèn. Foto 
enteryè sant lan yo disponib isit la.  
 
Sant lan pral sipòte nouvèl inisyativ yo menm jan ak travay aktyèl yo nan RIT, ki enkli 
yon kolaborasyon ant RIT ak Hardinge Corp. ki baze nan Elmira, pou devlope ekipman 
manifakti ibrid ki pèmèt fabrikasyon pati metalik yo atravè yon konbinasyon depo 
materyèl lazè ak manèv izin tradisyonèl, devlopman nano-estrikti ki konplèks pou yon 
sistèm mikwo-ponp ki enplante ki konstwi pou fè byo-terapi ki pou abòde pwoblèm oditif 
yo, an kolaborasyon ak Xerox ak yon nouvo konpayi lokal pou bay RIT yon sistèm 
materyèl jayisman lank a grand vitès, a gran echèl, ak yon kas foutbòl ameriken ki fèt 
apati enprimri 3D, ranbouraj pwotektif pèsonalize ki devlope pa yon ekip milti disiplinè ki 
dirije pa yon etidyan RIT ki gradye. Xerox se yonn nan patnè fondatè sant lan yo. 
Pandan seremoni jodi a, reprezantan Xerox yo te anonse ke konpayi a pral envesti jiska 
1.5 milyon dola nan sant lan. 
 
Karl Dueland, ki se Vis Prezidan Digital Manufacturing, Xerox Technology Group, 
te deklare, “RIT se yon enstitisyon modèn epi ke yo respekte anpil, epi objektif yo se 
kreye AMPrint Center ki an liy ak kapasite nou yo ak angajman nou nan syans, teknoloji 
ak inovasyon.” 
 
Joe Morelle, ki se Lidè Majorite Asanble a, te deklare, “RIT te toujou yon lidè nan 
teknoloji inovatif yo. Nouvo AMPrint Center a pral pèmèt Inivèsite a kontinye pozisyone 
tèt li kòm yon santral atravè nasyon an pou enprimri 3D ak manifakti avanse, ki pral an 
dènye lye kreye nouvo travay epi ranfòse pi plis ekonomi nou an. Mwen rekonesan pou 
lidèchip pèmanan RIT an nan kominote nou an epi mwen remèsye Gouvènè Cuomo ak 
Empire State Development poutèt yo envesti nan avni nou epi fè jou enteresan sa 
posib.” 
 
Senatè Joseph Robach te deklare, “Rejyon Rochester a te vin tounen rapidman yon 
lidè nan manifakti, inovasyon, ak teknoloji gras a an grand pati resous yo, etidyan yo ak 
fakilte nan RIT. AMPrint Center pou Teknoloji Avanse a pral ede favorize resous yo ki 

https://www.governor.ny.gov/sites/governor.ny.gov/files/atoms/files/AMPrint_Taylor_Construction.pdf


deja ekziste nan RIT, espesyalman nan domèn enprimri 3D k’ap devlope a ak manifikti 
aditif. Se yon pwojè ganyan-ganyan pou Rochester ak Finger Lakes, epi li pral ede 
pwogrese nan nouvèl epòk reyisit manifakti a nan rejyon nou an.” 
 
Senatè Patrick Gallivan te deklare, “Patenarya inik sa pral ede asire ke rejyon Finger 
Lakes ak Eta New York rete konpetitif sou plan manifakti global. Sant modèn lan nan 
kanpis Henrietta RIT a pral sipòte etidyan yo, fakilte, chèchè yo ak konpayi rejyonal yo 
ki enterese nan teknoloji enprimri 3D.” 
 
Senatè Rich Funke te deklare, “Li bèl anil pou wè RIT ki ap fè tradisyon rich rejyon 
nou an nan imajri franchi pwochèn etap la nan devlope teknoloji enprimri 3D yo ki pral 
kreye travay ak envestisman isit la nan fiti. Nou remèsye Prezidan Destler, ekip li an, 
ansanm ak tout patnè piblik ak prive nou yo poutèt angajman yo nan konstwi yon 
mendèv lokal ak ekonomi ki pi fò, epi ki gen plis gwo konpetans.” 
 
Harry Bronson, ki se Manm Asanble, te deklare, “Mwen vle bat bravo pou RIT, 
Prezidan Destler ak Pwofesè Cormier poutèt pwojè enteresan sa nan manifakti aditif ak 
enprimri milti fonksyonèl 3D. Nouvèl teknoloji sa yo kapab melanje plizyè materyèl ki 
pral ede pote manifakti avanse nan pwochèn jenerasyon pwodiksyon pèsonalize. Se 
yon gwo jou pou RIT, kominote Rochester a ak rejyon nou an pandan n’ap selebre etap 
fondamantal sa epi tounen yon paj nan pwochèn chapit la nan avansman yo nan 
teknoloji manifakti yo.” 
 
Akselerasyon pwogram Finger Lakes Forward  
 
Anons jodi a vin konplete pwogram “Finger Lakes Forward”, ki se plan konpreyansif 
rejyon an pou jenere kwasans ekonomik djanm ansanm ak devlòpman kominote a. Eta 
a te envesti deja plis pase 3.4 milya dola nan rejyon an depi lane 2012 pou reyalize 
travay preparatwa pou plan an – lè li te envesti nan endistri kle yo ki enkli fotonik, 
agrikilti ak pwodiksyon manje, epi pwodiksyon an pwogrese. Jounen jodi a, chomaj la 
desann nan pi ba nivo li depi anvan Gwo Resesyon an; taks revni pèsonèl ak antrepriz 
yo bese; epi biznis yo ap chwazi zòn tankou Rochester, Batavia ak Canandaigua kòm 
destinasyon pou devlope epi envesti. Kounye a, rejyon an ap akselere ak pwogram 
“Finger Lakes Forward” la ak yon envestisman 500 milyon dola Eta a atravè Inisyativ 
Revitalizasyon Rejyon Nò Eta a (Upstate Revitalization Initiative), ke Gouvènè Cuomo 
te anonse an Desanm 2015 lan. Envestisman 500 milyon dola Eta a ap ankouraje biznis 
prive yo pou yo envesti plis pase 2.5 milya dola – epi plan rejyon an, jan li soumèt la, 
gen pwojè pou bay plis pase 8,200 nouvo pòs travay. Gen plis enfòmasyon ki disponib 
isit la. 

